
(Inatsisartuni ilaasortaq Mimi Karlsen, Inuit Ataqatigiit)  

 

Kalaallit Nunaanni ilisimatusarnernut tamanut ataatsimut qarasaasiami paasissutissanik katersivimmik 

pilersitsinissamik periarfissat misissorneqarnissaat pillugu Naalakkersuisut peqquneqarnissaannik 

Inatsisartuni aalajangiiffigisassatut siunnersuut.  

(Inatsisartuni ilaasortaq Tillie Martinussen, Suleqatigiissitsisut)  

 

 

Manna siunnersuut isumassarsialatsiaannaanani aamma pingaaruteqarpoq.  

Pissanganartupilupilussuuvoq nalunaarutit assigiinngitsut t Kalaallit Nunaannut tunngasut imaluunniit 

Kalaallit Nunaannut attuumassuteqartut misissornissaat. 

Politikeritut qarasaasiami ujaarleraangama, misissuinissamut piginnaaneqangaatsiartariaqarpunga, 

paasissutissat attuumassuteqartut ilisimatusarnerluunniit attuumassuteqartoq nassaarissagukku - maani 

Inimi suliannut atatillugu aamma allani.  

Uggornarpoq ilisimatusarnerit tulluuttut katersuivimmi ataatsimi nassaarineqarsinnaaneq ajormata.  

Inuiaqatigiinnut annaasaqaataavoq aamma uatsinnut.  

Taamaattumik aamma isumaqarpugut saqqummersitat qanganisaanerit soorlu nalunaarutit il.il. aamma 

ilanngulluarneqarsinnaasut toqqorsivimmi taamaattumi ilaatigut nalunaarutit tamarmik Naalakkersuisunit 

piffissap ingerlanerani saqqummersinneqartarsimasut aamma ilanngunneqarsinnaalluaraluarput.  

Ammaffigaarput matuma siunnersuutip ataatsimiititaliamut ingerlateqqinnissaa aamma 

inassutigerusupparput taamatut isikkoqarluni akuerineqassasoq.  

Isumassarsiatsialaavoq piaarnerpaamillu piviusunngortittariaqarluni. 

Qujanaq oqaaseqarsinnaagama.  

 

 

 


